
----------------------------------------------------------------------------------------------------------------------
Հիմք ընդունելով Հայաստանի Հանրապետության քաղաքացիական օրենսգրքի 605-րդ հոդվածը, «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի հունիսի 17-ի «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված պայմանագրի շրջանակներում շտապ օգնության գծային մեքենաները, շտապ օգնության ռեանիմոբիլները և դրանց օժանդակ սարքավորումները նվիրաբերելու մասին» թիվ  874-Ա որոշման (այսուհետ` Որոշում) մեջ կատարել հետևյալ փոփոխությունները և լրացումը.
1) Որոշման 2-րդ կետը շարադրել նոր խմբագրությամբ.
 «2.Սահմանել, որ սույն որոշման N 1 հավելվածում ներառված շտապ օգնության գծային մեքենաները, շտապ օգնության ռեանիմոբիլները և դրանց օժանդակ սարքավորումները նվիրաբերվում են Երևանի քաղաքային համայնքին` Երևանի քաղաքային համայնքի ենթակայության կազմակերպության կողմից Երևան քաղաքում շտապ օգնության աշխատանքը կազմակերպելու պայմանով, և մարզպետարանների ենթակայության առողջապահական բաժնետիրական ընկերություններին, Հայաստանի Հանրապետության կառավարությանն առընթեր Հայաստանի Հանրապետության ոստիկանության բուժծառայությանը` համաձայն N 2 հավելվածով նախատեսված շտապ օգնության գծային մեքենաների, շտապ օգնության ռեանիմոբիլների և դրանց օժանդակ սարքավորումների բաշխացուցակի»:
2) Որոշման 3-րդ կետը շարադրել նոր խմբագրությամբ.

3.Հայաստանի Հանրապետության առողջապահության նախարարին` ապահովել սույն որոշման N 2 հավելվածով նախատեսված շտապ օգնության գծային մեքենաների, շտապ օգնության ռեանիմոբիլների և դրանդ օժանդակ սարքավորումների նվիրաբերության մասին երկկողմ պայմանագրի կնքումը Երևանի քաղաքային համայնքի և եռակողմ պայմանագրերի կնքումը մարզպետարանների ենթակայության առողջապահական բաժնետիրական ընկերությունների և դրանց բաժնետոմսերի կառավարման լիազորությունների ունեցող մարմինների, ոստիկանության հետ` պայմանագրերում նախատեսելով դրույթներ նվիրաբերված գույքը բացառապես շտապ օգնության ծառայությունների նպատակների համար օգտագործելու, դրանք տեխնիկական  փաստաթղթերին համապատասխան շահագործելու, պահպանելու, սպասարկելու և սույն կետում նշված պայմանները չպահպանելու դեպքում` նվիրաբերման վերացման հնարավորության մասին: Երևանի քաղաքային համայնքի հետ պայմանագրում նախատեսել, որ գույքային իրավունքների գրանցման հետ կապված ծախսերն իրականացվելու են Երևանի քաղաքային համայնքի բյուջեի միջոցների հաշվին՝ Հայաստանի Հանրապետության  օրենսդրությամբ  սահմանված կարգով»:

3)Որոշման 4-րդ կետից հանել «և առաջարկել Երևանի քաղաքապետին» բառերը:
4)Որոշման հավելված N 2-ի բաշխացուցակի առաջին սյունակի երրորդ տողի <<Երևանի քաղաքապետարանի <<Շտապ բուժօգնություն >>փակ բաժնետիրական ընկերություն >> բառերը փոխարինել <<Երևանի քաղաքային համայնք>> բառերով:
ՀՀ առողջապահության նախարար       Հարություն Քուշկյան

ՀԻՄՆԱՎՈՐՈՒՄ

«Հայաստանի Հանրապետության կառավարության 2011 թվականի հունիսի 17-ի թիվ  874-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունման

1. Իրավական ակտի անհրաժեշտությունը 
«Հայաստանի Հանրապետության կառավարության 2011 թվականի հունիսի 17-ի թիվ  874-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունումը պայմանավորված է Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված պայմանագրի շրջանակներում շտապ օգնության գծային մեքենաները, շտապ օգնության ռեանիմոբիլները և դրանց օժանդակ սարքավորումները Երևանի քաղաքապետարանի ենթակայության առողջապահական բաժնետիրական ընկերությանը  նվիրաբերելու գործընթացի կանոնակարգման անհրաժեշտությամբ:

2. Ընթացիկ իրավիճակը և խնդիրները  
«Բաժնետիրական ընկերությունների մասին» ՀՀ օրենքի 35-րդ հոդվածի 1-ին մասի համաձայն` բաժնետիրական ընկերությունն իրավունք ունի ավելացնելու իր կանոնադրական կապիտալը բաժնետոմսերի անվանական արժեքը մեծացնելու կամ լրացուցիչ բաժնետոմսեր տեղաբաշխելու միջոցով: 

Նույն հոդվածի 4-րդ մասի համաձայն` ընկերությունն իր գործունեության ֆինանuական արդյունքներն ամփոփելուց հետո կարող է տեղաբաշխված բաժնետոմuերի անվանական արժեքի մեծացման միջոցով ավելացնել կանոնադրական կապիտալը`

ա) շահույթի մի մաuը փոխանցելով կանոնադրական կապիտալ.

բ) ընկերության զուտ ակտիվների (uեփական կապիտալի) արժեքից կանոնադրական կապիտալի, պահուuտային կապիտալի և արտոնյալ բաժնետոմuերի լուծարային ու անվանական արժեքների տարբերության ընդհանուր գումարը գերազանցող մաuը լրիվ կամ մաuնակի փոխանցելով կանոնադրական կապիտալ:

Հաշվի առնելով այն հանգամանքը, որ ՀՀ կառավարության 2011 թվականի հունիսի 17-ի թիվ 874-Ա որոշմամբ նախատեսված շտապ օգնության գծային մեքենաները, շտապ օգնության ռեանիմոբիլները և դրանց օժանդակ սարքավորումները Երևանի քաղաքապետարանի ենթակայության բաժնետիրական ընկերությանը հանձնելու արդյունքում ընկերության զուտ ակտիվների ավելցում տեղի չի ունենում, ընկերության կանոնադրական կապիտալի ավեացումը` բաժնետոմսերի անվանական արժեքի մեծացնելու միջոցով չի կարող իրականացվել: Այսինքն` որպեսզի նվիրաբերվող գույքի արժեքի չափով ընկերության կանոնադրական կապիտալի ավելացում տեղի ունենա, անհրաժեշտ է, որպեսզի ընկերության զուտ ակտիվների արժեքը համապատասխանաբար ավելանա, ինչը նվիրաբերության դեպքում տեղի չի ունենում:

«Բաժնետիրական ընկերությունների մասին» ՀՀ օրենքի 42-րդ հոդվածի համաձայն` ընկերության լրացուցիչ տեղաբաշխված բաժնետոմսերը ենթակա են վճարման, և այդ պարտականությունից բաժնետիրոջն ազատել չի թույլատրվում: Այսինքն` եթե նվիրաբերված գույքի արժեքի չափով թողարկվեն և տեղաբաշխվեն լրացուցիչ բաժնետոմսեր, ապա դրան պարտադիր կարգով ենթակա են վճարման, ինչի դեպքում լրացուցիչ ֆինանսական պարտավորություններ կդրվեն Երևանի քաղաքապետարանի վրա:

Ելնելով վերագրյալից` նպատակահարմար է նվիրաբերված գույքի արժեքի չափով չավելացնել ընկերության կանոնադրական կապիտալը:

3. Կարգավորման նպատակը և բնույթը
Նախագծով նախատեսվում է Երևանի քաղաքապետարնի ենթակայության առողջապահական բաժնետիրական ընկերությանը ազատել նվիրաբերված գույքի արժեքի չափով կանոնադրական կապիտալի ավելացման պարտականությունից` հաշվի առնելով նվիրաբերվող գույքի արժեքը և կանոնադրական կապիտալի ավելացման` ՀՀ օրենսդրությամբ սահմանված կարգի կիրառման հետ կապված խոչընդոտները:

4. Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից` ՀՀ կառավարության աշխատակազմի և Երևանի քաղաքապետարանի հետ համատեղ քննարկման արդյունքների հիման վրա:

5. Իրավական ակտի կիրառման դեպքում ակնկալվող արդյունքը

Իրավական ակտի կիրառման արդյունքում ակնկալվում է ավարտին հասցնել Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված պայմանագրի շրջանակներում շտապ օգնության գծային մեքենաները, շտապ օգնության ռեանիմոբիլները և դրանց օժանդակ սարքավորումները ՀՀ տարածքում գործող առողջապահական բաժնետիրական ընկերություններին նվիրաբերելու գործընթացը:

ՏԵՂԵԿԱՆՔ

Իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2011 թվականի հունիսի 17-ի թիվ 874-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չի նախատեսվում:

ՏԵՂԵԿԱՆՔ

Նախագծի ընդունման առնչությամբ այլ իրավական ակտերի ընդունման անհրաժեշտության բացակայության մասին

«Հայաստանի Հանրապետության կառավարության 2011 թվականի հունիսի 17-ի թիվ 874-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում: 

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                             Հ. ՔՈՒՇԿՅԱՆ

Տ Ե Ղ Ե Կ Ա Ն Ք
«Հայաստանի Հանրապետության կառավարության 2011 թվականի հունիսի 17-ի թիվ 874-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի  կապակցությամբ շահագրգիռ նախարարների առարկությունների և առաջարկությունների վերաբերյալ
	Առարկության,առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Երևանի քաղաքապետարան
	Դիտողություններ և առաջարկություններ չկան:
	-
	-

	ՀՀ արդարադատության նախարար
	1.Նախագծի վերնագրում «փոփոխություն» բառն անհրաժեշտ է փոխարինել «փոփոխություններ» բառով, իսկ «փոփոխություն» բառից հետո անհրաժեշտ է լրացնել «լրացում» բառը, քանի որ նախագծով նախատեսվում են փոփոխություններ և լրացում:

Նույն դիտողությունը վերաբերում է նաև նախագծի 1-ին կետին, որում «փոփոխությունները» բառից հետո անհրաժեշտ է լրացնել «լրացում» բառը:

Հիշյալ դիտողությունը բխում է նաև «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջներից:

2.Նախագծի 1-ին կետի 2-րդ և 3-րդ ենթակետերն առաջարկում ենք միացնել և նախատեսել մեկ ենթակետով, քանի որ դրանցով նախատեսվող փոփոխությունը և լրացումը կատարվում են Հայաստանի Հանրապետության կառավարության 2011 թվականի հունիսի 17-ի թիվ 874 որոշման 3-րդ կետում:

Միաժամանակ ներկայացված նախագիծն անհրաժեշտ է համաձայնեցնել ՀՀ ֆինանսների, ՀՀ տարածքային կառավարման նախարարությունների և ՀՀ կառավարությանն առընթեր ՀՀ ոստիկանության հետ:
	1.Առաջարկությունը ընդունվել է:

2.Առաջարկությունը ընդունվել է:
Նախագիծը համաձայնեցվել է Երևանի քաղաքապետարանի  հետ:
	Նախագծում կատարվել է համապատասխան փոփոխություն:

Նախագծում կատարվել է համապատասխան փոփոխություն:

	ՀՀ ԿԱ ՀՀ Ոստիկանություն
	Առաջարկություններ և առարկություններ չկան:
	---
	---

	ՀՀ տարածքային կառավարման նախարարություն
	Դիտողություններ և առաջարկություններ չկան:
	---
	---

	ՀՀ ֆինանսների նախարարություն
	Առաջարկություններ և առարկություններ չկան:
	---
	---


       ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`








Հ.ՔՈՒՇԿՅԱՆ

